
EBAZPENA, 2024ko azaroaren 25ekoa, Hezkuntza Saileko Langileak Kudeatzeko 
zuzendariarena. Honen bidez, argitara ematen dira izangaiek merezimenduen baremoko atal 
guztietan lortutako behin betiko puntuazioak, etengabeko prestakuntzan izan ezik, enplegua 
egonkortzeko salbuespenezko prozesuan, Hezkuntza Saileko hezkuntzako lan-legepeko 
hezitzaileen lan-kategorietako plazak modu finkoan betetzeko (deialdia Hezkuntza sailburuaren 
2022ko abenduaren 20ko Aginduaren bidez egin zen). 

 
Hezkuntza sailburuaren 2022ko abenduaren 20ko Aginduaren bidez (2022ko abenduaren 29ko 
EHAA), enplegua egonkortzeko salbuespenezko prozesurako deialdia egin zen, Hezkuntza 
Saileko hezkuntzako lan-legepeko hezitzaileen lan-kategorietako plazak modu finkoan betetzeko. 
 
2022ko abenduaren 20ko Aginduaren 6.5 oinarrian zehaztutakoarekin bat etorriz, Langileak 
Kudeatzeko Zuzendaritzako Hornikuntza Zerbitzuak II., III., IV., V., VI. eta VII. eranskinetan 
agertzen diren merezimenduak barematzeko zeregin teknikoetan jardun zuen, etengabeko 
prestakuntzari dagokiona izan ezik; azken horren baremoa epaimahaiek berek gauzatu zuten. 
 
Horrela, aipatutako 2022ko abenduko Aginduaren 7.4 oinarrian zehaztutakoarekin bat etorriz, 
Langileak Kudeatzeko zuzendariaren 2024ko azaroaren 6ko Ebazpenaren bidez argitaratu ziren 
izangaiek merezimenduen baremoko atal guztietan lortutako behin-behineko puntuazioak, 
etengabeko prestakuntza izan ezik. 
 
Behin-behineko puntuazio horien aurka hautagaiek aurkeztutako erreklamazioak ebatzi dira eta, 
era berean, zenbait kasutan antzemandako akatsak zuzendu dira. Antzemandako eta ofizioz 
zuzendutako akatsak honako atal hauei dagozkie: Hezkuntza Sailaren mendeko lan-kontratuko 
langile finkoaren kategorian sartzeko prozeduretan probak gainditzeagatik, 2002. urteaz geroztik 
deitutako edozein hautaketa-prozesutan, eta gainditzea behin bakarrik baloratu behar da; 
euskara jakitea, Hizkuntzen Europako Erreferentzi Marko Bateratuko B1 maila ere baloratu behar 
baita hizkuntza-eskakizunik gabeko plazetarako; hizkuntzak jakitea (ingelesa, frantsesa eta 
alemana), B1 maila eta B2 maila edo goragokoa baloratu behar baita. 
 
Bestalde, hautaketa-prozesuan zehar erretiratu diren izangaiei buruzko informazioa eguneratu 
da, eta, beraz, ez dira agertzen behin betiko puntuazioen zerrendetan. 
 
Azaldutako guztiaren ondorioz, behin-behinean emandako puntuazioan aldaketak egin behar 
izan dira. 
 
Beraz, 
 
 

EBAZTEN DUT 
 

Lehenengoa.– Argitara ematea izangaiek II., III., IV., V., VI. eta VII. eranskinetako 
merezimenduengatik lortutako behin betiko puntuazioak, etengabeko prestakuntzari dagokiona 
izan ezik, enplegua egonkortzeko salbuespenezko prozesuan, Hezkuntza Saileko hezkuntzako 
lan-legepeko hezitzaileen lan-kategorietako plazak modu finkoan betetzeko (Hezkuntza 
sailburuaren 2022ko abenduaren 20ko Aginduaren bidez deitu zen). 

 
Bigarrena.– Kategoria guztietako izangaiek meritu horiengatik lortutako puntuazioen behin 

betiko zerrendak hemen argitaratuko dira: 
 
https://hezigunea.euskadi.eus/ («Erabiltzailea» eta «Pasahitza» sartuz) – «Eremu 

pertsonala» – «Izapideak langileen sailarekin» – «Administrazio-izapideak» – «EPE 2022. Lan-
legepeko hezitzaileak. Salbuespenezko egonkortze-prozesua» – «Hautaketa-prozesuaren 
jarraipena» (adierazi kategoria) – «Emaitzak» – «Lehiaketa-fasea» – «Partziala». 

Hirugarrena. – Behin betiko puntuazioen aurka ezin izango da errekurtsorik jarri, eta 

interesdunek, hala badagokio, gora jotzeko errekurtsoa aurkeztu beharko dute azken 
ebazpenaren aurka. 

 

Vitoria-Gasteiz, 2024ko azaroaren 25a 
LANGILEAK KUDEATZEKO ZUZENDARIA 

 
 

UNAI NIETO MARIJUAN 


